
મહામૃત્યુઞ્જયકવચમ્ ૨

શ્રીદેવ્યુવાચ -

ભગવન્ સર્વધર્મજ્ઞ સૃષ્ટિસ્થિતિલયાત્મક॥
મૃત્યુઞ્જયસ્ય દેવસ્ય કવચં મેં પ્રકાશય॥
શ્રી ઈશ્વર ઉવાચ -

શ‍ૃણુ દેવિ પ્રવક્ષ્યામિ કવચં સર્વસિદ્ધિદમ્ ।
માર્કણ્ડેયોઽપિ યદ્ધૃત્વા ચિરઞ્જીવી વ્યજાયત॥
તથૈવ સર્વદિક્પાલા અમરાત્વમવાપ્નુયુઃ ।
કવચસ્ય ઋષિર્બ્રહ્મા છન્દોઽનુષ્ટુબુદાહૃતન્॥
મૃત્યઞ્જયઃ સમુદ્દિષ્ટો દેવતા પાર્વતીપતિઃ ।
દેહારોગ્યદલાયુષ્ટ્વે વિનિયોગઃ પ્રકીર્તિતઃ   ।
ૐ ત્ર્યમ્બકં મે શિરઃ પાતુ લલાટં મે યજામહે ।
સુગન્ધિં  પાતુ હૃદયં જઠરં પુષ્ટિવર્ધનમ્॥
નાભિમુર્વારુકમિવ પાતુ માં પાર્વતીપતિઃ ।
વન્ધનાદૂરુયુગ્મં મે પાતુ વામાઙ્ગશાસનઃ ॥
મૃત્યોર્જાનુયુગં પાતુ દક્ષયજ્ઞવિનાશનઃ ।
જઙ્ઘાયુગ્મં  ચ મુક્ષીય પાતુ માં ચન્દ્રશેખરઃ॥
મામૃતાચ્ચ પદદ્વન્દ્વં પાતુ સર્વેશ્વરો હરઃ ।
પ્રસૌ મે શ્રીશિવઃ પાતુ નીલકણ્ઠશ્ચ પાર્શ્વયોઃ॥
ઊર્ધ્વમેવ સદા પાતુ સોમસૂર્યાગ્નિલોચનઃ ।
અધઃ પાતુ સદા શમ્ભુઃ સર્વાપદ્વિનિવારણઃ॥
વારુણ્યામર્ધનારીશો વાયવ્યાં પાતુ શઙ્કરઃ ।
કપર્દી પાતુ કૌબેર્યામૈશાન્યામીશ્વરોઽવતુ॥

ઈશાનઃ સલિલે પાયદઘોરઃ પાતુ કાનને ।
અન્તરિક્ષે વામદેવઃ પાયાત્તત્પુરુષો ભુવિ॥
શ્રીકણ્ઠઃ શયને પાતુ ભોજને નીલલોહિતઃ ।
ગમને ત્ર્યમ્બકઃ પાતુ સર્વકાર્યેષુ ભુપતિઃ ।
સર્વત્ર સર્વદેહં મે સદા મૃત્યુઞ્જયોઽવતુ ।
ઇતિ તે કથિતં દિવ્યં કવચં સર્વકામદમ્॥
સર્વરક્ષાકરં સર્વગ્રહપીડા-નિવારણમ્ ।
દુઃસ્વપ્નનાશનં પુણ્યમાયુરારોગ્યદાયકમ્॥
ત્રિસન્ધ્યં યઃ પઠેદેતન્મૃત્યુસ્તસ્ય ન વિદ્યતે ।
લિખિતં ભૂર્જપત્રે તુ ય ઇદં મે વ્યધારયેત્॥
તં દૃષ્ટ્વૈવ પલાયન્તે ભૂતપ્રેતપિશાચકાઃ ।
ડાકિન્યશચૈવ યોગિન્યઃ સિદ્ધગન્ધર્વરાક્ષસાઃ॥
બાલગ્રહાદિદોષા હિ નશ્યન્તિ તસ્ય દર્શનાત્ ।
ઉપગ્રહાશ્ચૈવ મારીભયં ચૌરાભિચારિણઃ॥
ઇદં કવચમાયુષ્યં કથિતં તવ સુન્દરિ ।
ન દાતવ્યં પ્રયત્નેન ન પ્રકાશ્યં કદાચન॥
ઇતિ મહામૃત્યુઞ્જયકવચં સમ્પૂર્ણમ્ ।

